
YASHIL MARKETING: 
TUSHUNCHASI, MOHIYATI, 
KELIB CHIQISHI, 
MUAMMOLARI VA 
ISTIQBOLLARI

G‘anieva Madina Bunyodali qizi
TDIU	magistranti

Ziyayeva Muhtasar Mansurdjanovna
TDIU	Marketing	kafedrasi	v.	v.	b.	professori

Annotatsiуa:	Globallashgan	davrda,	iste’molchilarning	ehtiyojlarini	tobora	ortib	borayotgan	xilma	hil	mahsulot	va	xizmatlar	
bilan	qondirish	barobarida	atrof-muhitni	muhofaza	qilish	muhum	hisoblanadi.	Bundan	tashqari,	iste’molchilar	ana’naviy	
mahsulotlardan	ko‘ra	atrof-muhitga	zarar	yetkazmaydigan	ekologik	toza	mahsulotlarga	nisbatan	xohish-istaklari	o‘zgargan.	
Shu	sababli	barqaror	rivojlanishning	universal	maqsadi	bo‘lgan	yashil	marketingning	ahamiyati	ortib	bormoqda.	Ushbu	
ilmiy	maqolada	yashil	marketingning	tushunchasi,	konsepsiyasi,	evalyutsiyasi,	duch	keladigan	muammolari	va	kelajak	
istiqbollari	ko‘rib	chiqiladi.

Kalit	so‘zlar:	yashil	marketing,	barqarorlik,	yashil	marketing	evalyutsiyasi,	yashil	marketing	mikslari.
Abstraсt:	In	the	era	of	globalization,	it	is	important	to	protect	the	environment	while	meeting	the	needs	of	consumers	with	
an	increasing	variety	of	products	and	services.	In	addition,	consumers’	preferences	for	environmentally	friendly	products,	
which	do	not	harm	the	environment,	have	changed.	Therefore,	the	importance	of	green	marketing,	which	is	a	universal	
goal	of	sustainable	development,	 is	 increasing.	This	research	paper	examines	the	concept,	concept,	evaluation,	chal-
lenges	and	future	prospects	of	green	marketing.

Keу	words:	green	marketing,	sustainability,	green	marketing	evaluation,	green	marketing	mix.
Аннотация:	В	эпоху	глобализации	важно	защищать	окружающую	среду,	одновременно	удовлетворяя	потребности	
потребителей	 с	 помощью	 растущего	 разнообразия	 продуктов	 и	 услуг.	 Кроме	 того,	 изменились	 предпочтения	
потребителей	в	отношении	экологически	чистой	продукции,	не	наносящей	вреда	окружающей	среде.	Поэтому	
важность	зеленого	маркетинга,	который	является	универсальной	целью	устойчивого	развития,	возрастает.	В	этом	
исследовательском	документе	рассматриваются	концепция,	концепция,	оценка,	проблемы	и	будущие	перспек-
тивы	зеленого	маркетинга.

Ключевые	слова:	зеленый	маркетинг,	устойчивость,	оценка	зеленого	маркетинга,	комплекс	зеленого	маркетинга.

K I R I S H
XX	asrda	turli	ekologik	muammolar,	jumladan,	dunyoning	global	isishi,	tabiiy	resurslardan	noto‘g‘ri	foyda-

lanish,	havo	ва	suvning	ifloslanishi,	o‘rmonlarning	qisqarishi,	ozon	qatlamining	yemirilishi	va	boshqa	muam-
molar	 avj	 olib	 borayotgan	bir	 paytda,	 tadqiqotchilar	 va	 olimlar	 ushbu	muammolarni	 bartaraf	 etish	 bilan	 bir-
galikda	iste’molchilarning	talabini	atrof-muhitga	minimal	tasiri	orqali	qondirish	usullarini	o‘rganishga	ahamiyat	
qaratilgan.	Natijada	1980-yillar	oxiri	1990-yillarning	boshida	“yashil”	marketing,	deb	nomlangan	yangi	konsep-
siya	paydo	bo‘lgan.	Yashil	marketing	bu	ekologik	toza	mahsulotlar	ishlab	chiqarish,	uni	rag‘batlantirish,	ekologik	
toza	mahsulotlarni	taqsimlash	va	asosiysi	atrof-muhitni	salbiy	ekologik	ta’sirlardan	asrash	kabi	faoliyatlarni	o‘z	
ichiga	oladi.	Ana’naviy	marketing	ko‘proq	 foyda	olishga	qaratilgan	bo‘lsа,	yashil	marketingda	 ijtimoiy	yo‘nal-
tirilganlik	 ustunlik	 qiladi.	 21	 asrga	 kelib	 iste’molchilarning	 eko	mahsulotga	 bo‘lgan	 tushunchalari	 kengayib,	
ana’naviy	mahsulotlardan	ko‘ra	ko‘proq	eko	mahsulotlarga	nisbatan	talab	darajasi	oshib	borishi	kuzatilgan.	

Yashil	marketing	iqlim	o‘zgarishi	muammosiga	qarshi	kurashish	uchun	amalga	oshishi	aniq	bo‘lgan	strate-
giyaga	aylanib	borayotgani	innovatsiya	[1].	Barqaror	taraqqiyot	atamasi	21-asrda	asosiy	mavzu	sifatida	paydo	
bo‘lishi	bilan	yashil	marketing	uzoq	muddatda	marketing	strategiyasi	va	amaliyotiga	ta’sir	qilishda	davom	etishi	
kutilmoqda	[2].	Korporativ	darajada	kompaniyalar	o‘z	bozorlarini	kengaytirish,	bozor	ulushini	oshirish	va	dastlabki	
muvaffaqiyatli	yashil	brendlarning	ijobiy	imidjidan	foydalanish	maqsadida	global	yashil	marketing	strategiyala-
rini	boshlashlamoqda.	Shuningdek,	global	isish,	iqlim	o‘zgarishi	va	yashil	iste’molchilik	tendentsiyasi	ekologi-
yaga	qiziqishni	kuchaytirishi	va	yashil	marketing	amaliyotlarini	uyg‘unlashtirishga	qaratilgan	sa’y-harakatlarni	
davom	ettirishi	nazarda	tutilgan	 [3].	Bundan	tashqari,	yashil	marketing	konsepsiyasi	yashil	iqtisodiyotga	o‘tishi	
kutilayotgan	megatrend	bo‘lib,	global	 iqtisodiy	 tizimlarning	kelajakdagi	ko‘rinishini	o‘zgartirishi	kutilmoqda	 [4]. 
Birlashgan	Millatlar	Tashkilotining	Atrof-muhit	bo‘yicha	dasturi	 (UNEP)	yashil	 iqtisodiyotni	 iqtisodiy	o‘sish	va	
ijtimoiy	 tenglikni	 yaxshilash,	 shu	bilan	birga,	ekologik	xavflarni	 sezilarli	 darajada	kamaytiruvchi	omil	 sifatida	
aniqladi.	Yashil	 iqtisodiyot	yashil	 ish	o‘rinlarini	yaratish	orqali	 iqtisodiy	o‘sishni	rag‘batlantirishi	va	global	 iqti-
sodiyotni	 ekologik	muvozanatga	 yo‘naltirishi	 rejalashtirilgan	 [5].	Umuman	olganda,	 kelgusi	 o‘n	 yillikda	 yashil	
marketing	dolzarb	bo‘lib	qoladi.

M E T O D O L O G I YA
Ilmiy	adabiyotlarda	keltirib	oʻtilgan	holatlarni	inobatga	olgan	holda,	ushbu	maqola	yashil	marketing	tushun-

chasiga	boʻlgan	ilmiy	kategoriyalar	va	yondashuvchilar	koʻrib	chiqiladi.	Yashil	marketing	evalyutsion	rivojlanishini	
zamonaviy	marketing	konsepsiyalari	bilan	uygʻun	holda	aks	etganligini	asoslanaidi.	Evolyutsion	bosqichlarni	
nazarda	tutgan	holda	yashil	marketing	strategiyalarini	ishlab	chiqish	boʻyicha	uslubiy	yondashuvlar	oʻrganiladi	
va	oʻziga	xos	jihatlari	aniqlanadi.	Soʻnggi	bosqichda	esa	yashil	marketing	strategiyalaridan	foydalanish	boʻyicha	
ilmiy	takliflar	beriladi.	

 Yashil marketing tushunchasini izohlash  

Yashil marketing strategiyalaridan 
foydalanish bo‘yicha ilmiy takliflar berish  

Yashil marketing evolyutsion rivojlanishini 
tahlil qilish 

Yashil marketing strategiyalarini va uning 
asosoiy yondashuvlarini aniqlash  

Yashil marketingning sohasidagi umumiy 
muammolarni aniqlash  

Ilmiy 
manbalarni 

o‘rganish 

Sharhlash, 
taqqoslama 

tahlillar 

Natijalar 

1-rasm: Metodologik asos1

T A H L I L  V A  N A T I J A L A R
Yashil marketing tushunchasi

Yashil	marketing	mavzusi	butun	dunyo	bo‘ylab	dolzarb	bo‘lib	borayotganligi	va	keng	qo‘llanilishiga	qaramay,	
uni	tasvirlaydigan	aniq	bir	atama	mavjud	emas.	Shu	sababli	ushbu	atamani	har	tomonlama	tushunish	uchun	
boshqa	tadqiqotchilarning	yashil	marketingga	bergan	tariflarini	ko‘rib	chiqish	muhimdir.	

Jumladan,	Amerika	 marketing	 assotsiatsiyasi	 tomonidan	 berilgan	 ta’rifga	 ko‘ra,	 yashil	 marketing	 bu	 –	
ekologik	xavfsiz	mahsulotlar	va	xizmatlar	marketingidir.	Maykl	Polonsky	Jay	 tomonidan	“Yashil	marketingga	
−	inson	ehtiyojlari	va	xohishlarini	tabiiy	muhitga	minimal	salbiy	ta’sir	orqali	qondirishga	qaratilgan	har	qanday	
ayriboshlashni	yuzaga	keltiradigan	va	unga	ko‘maklashadigan	barcha	faoliyatlarni	o‘z	ichiga	oladi”,	degan	ta’rif	
berilgan	[6].

1	 Muallif	ishlanmasi

Boshqa	adabiyotlarda	yana	bir	bor	Maykl	Polonsky	Jay	tomonidan	“Yashil	marketing	tushunchasiga	“atrof-
muhitni	muhofaza	qilishga	yordam	beradigan	tarzda	mahsulotlarni	ishlab	chiqarish,	targ‘ib	qilish,	narxlash	va	
taqsimlash	bo‘yicha	korxonalar	tomonidan	bajariladigan	harakatlar	majmuidir”,	deb	ta’riflangan	[7].

Dr.	Karolos-Konstantinos	Papadas	va	boshqalar	tomonidan	olib	borilgan	tadqiqiotlarda	“Yashil	marketing”	
tushunchasiga	yaxlit	boshqaruv	jarayoni	sifatida	yondashib,	tahlil,	bashorat	qilish,	shu	bilan	birga,	iste’molchilar	
ehtiyojlarini	 jamiyat	 uchun	 barqaror	 va	 foyda	 keltiradigan	 yo‘li	 orqali	 qondirishga	 qaratilgan	 faoliyat	 sifatida	
ta’riflagan	[8].

1- jadval: Ana’naviy marketing va yashil marketing prinsiplari2

№  Ana’naviy marketing Yashil marketing

1. Iste’molchilarni	har	qanday	yo‘l	bilan	bo‘lsa	ham	jalb	
qilish

Mahsulot-xizmat,	atrof-muhit	uchun	xavfsiz	bo‘lishi	
kerak

2. Atrof-muhit	muammolarini	rad	etgan	holda	biznes	firma	
uchun	ko‘proq	foyda	olish.

Ishlab	chiqarish,	rag‘batlantirish,	tovarlarni	taqsimlashga	
qaratilgan	marketing	strategiyalari	atrof-muhitga	
yo‘naltirilgan	bo‘lishi	kerak.

Yashil marketing konsepsiyasi evolyutsiyasi
Yashil	marketingning	zamonaviy	konsepsiyalarini	 ishlab	chiqish	uchun	uning	evalyutsiyasini	 tizimli	 tahlil	

qilish	maqsadga	muvofiq.	Marketing	bo‘yicha	Amerikalik	professor	Ken	Peattie	yashil	marketing	evalyutsiyasini	
uch	davrga	bo‘lgan.

1-davr.	“Ekologik	yashil	marketing”	(“Ecological	green	marketing”).	Atrof-muhit	muammolari	bilan	aloqador	
bo‘lgan	va	ekologik	muammolarni	hal	qilish	chora-tadbirlarni	qamrab	olgan	soha	yashil	marketing	hisoblanadi.	
Ekologik	marketingni	kelib	chiqishi	60-yillar	oxiri	va	70-yillarning	boshlarida	yuzaga	kelgan	ijtimoiy	va	ekologik	
muammolarga	 bog‘liq.	 Butun	 insoniyat	 qaram	 bo‘lgan	 cheklangan	 tabiiy	 resurslarni	 yirik	 savdo	 va	 xizmat	
ko‘rsatish	sanoat	tarmog‘lari	tomonidan	nazoratsiz	isrof	qilingani	“Ekologik	yashil	marketing”	konsepsiyalarini	
yuzaga	kelishiga	sabab	bo‘lgan.	Ushbu	bosqichda	havoning	ifloslanishi,	neft	zaxiralari	iste’molini	ortishi,	neft	
chiqindilari	va	sintetik	pestidsidlarning	ta’siri	kabi	ekologik	muammolarni	keltirib	chiqaruvchilarni	yashil	mahsu-
lotlarga	o‘tkazishga	asosiy	e’tibor	qaratilgan	[9,10].

2-davr.	“Atrof-muhit	yashil	marketingi”	(“Environmental	green	marketing”).	Atrof-muhitga	ijobiy	ta’siriga	ega	
eko	mahsulotlar	ishlab	chiqarish	va	chiqindilar	bilan	bog‘liq	muammolarni	hal	qilishga	qaratilgan	yashil	marketing	
konsepsiyasidir.	Yashil	marketingning	ushbu	bosqichi	1980−1990-yillarni	qamrab	olgan	bo‘lib,	bu	davr	yashil	
marketing	evolyutsiyasi	uchun	muhum	hisoblanadi.	Bu	davrda	sodir	bo‘lgan	 tabiiy	ofatlar	va	ularning	butun	
dunyo	bo‘ylab	salbiy	natijalari	 iste’molchilarni	kelajak	avlod	uchun	tabiatni	saqlash	haqida	o‘ylashga	undadi.	
Jumladan,	1984-yilda	bo‘lgan	Bhopal	falokati	 jahon	tarixidagi	eng	katta	kimyoviy	falokat	sifatida	aniqlangan.	
1986-yildagi	Chernobil	 halokati,	 1989-yilda	Exxon	Valdes	 tanker	 tomonidan	neftning	 to‘kilishi	 va	1995-yilda	
kuzatilgan	ozon	qatlamining	yemirilishi,	bularning	barchasi	iste’molchilarning	atrof-muhit	haqidagi	tasavvurlari	
va	xatti-harakatlarida	tub	o‘zgarishlarga	olib	keldi	[11,12].

Ekologik	yashil	marketing	bosqichi	sotuvchilar	uchun	va	marketingning	o‘zi	uchun	ham	muhim.	Chunki	
asosiy	e’tibor	nafaqat	sanoat	sohalari	va	ular	tomonidan	yetkazilgan	zararga,	balki	uyda	ishlatiladigan	mah-
sulotlarning	(tozalovchi	mahsulotlar,	qog‘oz,	kosmetika)	atrof-muhitga	ta’siriga	ham	qaratilishi	lozim.	Shuning	
uchun,	yashil	marketingning	ikkinchi	bosqichi	iste’molchilar	xulq-atvoridagi	o‘zgarishlar	va	ekologik	toza	mah-
sulotlar	bozorini	kengaytirish	uchun	juda	muhim	bo‘lgan.	

3-davr.	“Barqaror	yashil	marketing”	(“Sustainable	Green	marketing”).	Barqaror	yashil	marketing	2000-yil-
lardan	keyin	paydo	bo‘lgan.	Mazkur	konsepsiyada	tabiy	resurslardan	oqilona	foydalanish	tushunilinadi.	2000-
yilda,	Fuller	birnchi	bo‘lib	“Barqaror	yashil	marketing”	atamasini	rejalashtirish	jarayoni,	amalga	oshirish,	nazorat	
qilish	va	narxni	belgilash	sifatida	aniqladi.	Mahsulotlarni	uchta	mezon	bo‘yicha	 taqsimlagan,	bular:	 iste’mol-
chilar	ehtiyojlarini	qondiruvchi,	tashkilotning	maqsadlariga	erishuvchi	va	butun	jarayonni	atrof-muhitni	asragan	
holda	rivojlantirаdigan	vositalar	[13].

Mazkur	konsepsiyalar	yashil	marketing	strategiyalarini	ishlab	chiqish	va	strategik	dastaklarni	aniqlashda	
muhim	 ahamiyat	 kasb	 etadi.	 Ushbu	 konsepsiyalar	 doirasida	 shakllangan	 marketing	 strategiyalari	 mijozlar	
xulq-atvorini	yashilikka	va	barqarorlikka	o‘zgartirishga	qaratilgan.	

2	 Muallif	ishlanmasi

Yashil	marketing	miksi	ana’naviy	marketing	miksidan	uslubiyati	va	qay	tarzda	amalga	oshirilishi	jihatidan	
farq	qiladi.	Yashil	marketing	barcha	marketing	 faoliyatlarini	va	 jarayonlarini	atrof-muhitni	muhofaza	qilish	va	
ijtimoiy	natijalarga	ko‘proq	yo‘naltiradi,	jumladan:	yashil	mahsulot	(Green	product);	yashil	narx	(Green	price	);	
yashil	joy	(Green	place);	yashil	rag‘batlantirish	(Green	promotion).

Yashil mahsulot -	Marketing	 4P	miksining	 birinchi	 tarkibiy	 qismidir.	Yashil	mahsulot	 –	 “eko	mahsulot”	
(green	product)	va	“ekologik	toza	mahsulot”	(Environmentally	friendly	product)	kabi	terminlar	bilan	nomlangan	
bo‘lib,	bu	terminlar	energiyani	va	resurslarni	tejash,	ifloslanish	va	chiqindilar	kabi	zararli	omillarni	kamaytirish	
orqali	 tabiiy	 atrof-muhitni	 himoya	 qilish	 nazarda	 tutiladi.	 Yashil	mahsulot	 –	 suvni,	 havoni,	 tabiiy	 resurslarni	
asrashga	qaratilgan	bo‘ladi.	Ekologik	toza	mahsulotni	(green	product)	ishlab	chiqarish,	taqsimlash	va	sotish-
ning	o‘ziga	hos	xususiyatlari	mavjud:

■	 Atmosferaga	zararli	bo‘lmagan,	biologik	tez	parchalanadigan	yoki	tabiiy	materiallardan	va	qayta	tikla-
nadigan	manbalardan	mahsulotlar	ishlab	chiqarish;

■	 Ishlab	 chiqarish	 jarayonida	 hosil	 bo‘lgan	 chiqindilar	 miqdorining	 minimal	 darajaga	 tushurish	 yoki	
umuman	yo‘qotish;

■	 Mahsulot	tarqatish	jarayonida	CO2	emissiyasining	minimal	bo‘lishi;	

■	 Eko	markali	bo‘lishi;

■	 Kam	energiya	ishlatadigan	va	hamyonbop	bo‘lishi;

■	 Ifloslanishni	kamaytirishga	yordam	beradigan,	ekologik	toza	qadoqlarga	ega	mahsulotlar	ishlab	chiqa-
rish;

■	 Resurslardan	oqilona	foydalangan	holda	ishlab	chiqarilgan	mahsulotlar;

■	 Barqarorlik	shartlariga	tayangan	mahsulotlar.

Goyal	va	boshqa	tadqiqotchilarning	yashil	mahsuloti	(mahsulotni	qadoqlash)	3R	konsepsiyasiga	muvofiq	
bo‘lishi	kerak.	Kamaytirish,	qayta	foydalanish,	qayta	ishlash	−	iloji	boricha	kamroq	material	sarflash,	qayta	ish-
lanadigan	va	qayta	foydalaniladigan	bo‘lishligi	(2-jadval)

2-jadval: Yashil mahsulotning 3R konsepsiyasi [14]

3R konsepsiyasi Ta’rifi

Kamaytirish	(	Reduce) Mahsulot	ishlab	chiqarish	davomida	zaharli	moddalarni	va	qayta	tiklanmaydigan	
resurslarni	iste’molini	kamaytirish.

Qayta	foydalanish	(Reuse) Mahsulot	dizaynini	takomillashtirish	orqali	qayta	foydalanish.

Qayta	ishlash	(Recycle) Foydalanish	va	qayta	foydalanish	uchun	chiqindilarni	yangi	mahsulotlarga	aylantirish	
maqsadida qayta ishlash.

Yashil	 marketingda	 narx	 −	 yashil	 marketingda	 boshqa	 komponentlarga	 qaraganda	 narx	 (Green	 price)	
eng	muhim	hisoblanadi.	Ekologik	 toza	mahsulot	 ishlab	 chiqarilayotganda,	mahsulotning	narxi	 iste’molchilar	
uchun	hamyonbop	va	oqilona	bo‘lishligi	va	xaridorni	sotib	olayotgan	mahsuloti	asosliligiga	ishontira	olishi	kerak	
bo‘ladi.	Yashil	marketingda	narxning	maqsadi	samaradorlikni	oshirish,	kampaniya	uchun	foyda	keltirish	bilan	
birgalaikda,	odamlar	va	sayyora	haqida	ham	qayg‘urishi	kerak.

Yashil	marketingda	joy	(green	place)	−	barqaror	marketingda	joy	e’tiborga	olinishi	kerak	bo‘lgan	muhum	
omil.	Yashil	marketinda	joy	(place)	–	logistika	boshqaruvidagi	transport	emissiyasi	va	uglerod	izlarini	kamaytir-
ishni	maqsad	qiladi.	Iste’molchilar	qiynalmay	sotib	olishlari	uchun	global	bozorlarda	ekologik	toza	mahsulotlar	
doimiy	mavjud	bolishi	kerak.	

Yashil	marketingda	rag‘batlantirish	(green	promotion)	−	yashil	marketingda	targ‘ibot	ishlari	(siljitish,	rag‘bat-
lantirish)	ko‘pincha	atrof-muhitga	e’tiborli	iste’molchilarning	ehtiyojlariga	qaratila	taqdim	etilgan	reklamalar	bilan	
bog‘liq	bo‘ladi.	Yashil	 reklamalarni	 reklama	vositalaridan	 foydalanadigan	marketing	sifatida	belgilanadi,	 jum-
ladan,	ekologik	tozalikka	asoslangan	materiallar,	belgilar,	kitoblar,	veb-saytlar,	jamoatchilik	bilan	aloqalar	(PR),	
savdo	tashviqotlari,	to‘g‘ridan	to‘g‘ri	marketing,	reklama	kompaniyalari	va	videolar.	

1- jadval: Ana’naviy marketing va yashil marketing mikslari orasidagi farqlar [15,16]

4:00 ТК Ana’naviy marketing Yashil marketing

Mahsulot
Mahsulot	va	uning	xususiyatlari	majmui	
iste’molchilarning	ehtiyojlarini	qondirish	
uchun	ishlab	chiqiladi	va	takomillashtiriladi.

Atrof-muhitga	minimal	zarar	bilan	ishlab	chiqiladigan	
mahsulot	va	uning	xususiyatlari	to‘plami	iste’molchilarning	
ehtiyojlarini	qondirish	uchun	3R	konsepsiyasiga	mos	
keladi.

Narx

Narxlar	mahsulot	qiymatiga,	Ana’naviy	
mahsulotni	ishlab	chiqarish	bilan	bog‘liq	
xarajatlarga	va	iste’molchining	belgilangan	
narxni	to‘lash	qobiliyatiga	asoslanadi.

Narxni	aniqlash	mahsulot	qiymatiga,	ekologik	toza	
mahsulot	ishlab	chiqarish	bilan	bog‘liq	xarajatlarga	va	
iste’molchilarning	belgilangan	narxni	to‘lashga	tayyorligiga	
asoslanadi.

Joy

Mahsulot	sotib	olinsa	bo‘ladigan	joy	
bo‘lishligi,	instensiv	taqsimlash	yani	
mahsulotni	ishlab	chiqaruvchidan	
iste’molchiga	uzatish.	

Mahsulotni	sotib	olish	mumkin	bo‘lgan	joy-	mahsulot	
ishlab	chiqariladigan	joyda	ham,	mahsulotni	ishlab	
chiqaruvchidan	iste’molchiga	yetkazishda	ham	atrof-
muhitning	ifloslanishini	yo‘qligini	ta’minlaydigan	joy	
bo‘lishligi.

Targ‘ib	qilish

Iste’molchilarga	mahsulot	haqida	habar	
berishga,	sotib	olishni	rag‘batlantiruvchi	va	
bozorda	mahsulot	imidjini	shakillantirishka	
qaratilgan	aloqa	vositalari.

Ekologik	toza	mahsulotlar	haqida	xabardorlikni	oshiruvchi,	
iste’molchi	xhatti-harakatini	atrof-muhitga	e’tiborli	bo‘lishiga	
va	ekologik	toza	mahsulotlarni	tanlashka	targ‘ib	qiluvchi	va	
taqdim	etuvchi	aloqa	vositalari.

Yashil marketingdagi muammolar
Yashil	 marketing	 yangi	 tushuncha.	 Shuning	 sababli	 nafaqat	 O‘zbekiston	 balki	 dunyo	 bo‘yicha	 ko‘plab	

iste’molchilarni	 eko	 mahsulot	 haqida	 batafsil	 tushunchaga	 ega	 emas.	 Yangi	 yashil	 tushunchalar	 odamlar	
anglashi	va	farqlashi	uchun	vaqt	va	harakat	talab	qiladi.

	Standartlashtirish	uchun	zarurat.	Aniqlanishicha,	eko	kompaniyalar	marketingining	faqatgina	5%	to‘liqligicha	
to‘g‘ri	va	mahsulotning	ekologik	toza	ekanligini	isbotlovchi	standartlashtirishning	yetishmasligi	mavjud.	Hozirgi	
vaqtda,	mahsulotni	organik	mahsulot	sifatida	ko‘rsatuvchi	sertifikatlar	ishonchsizligi	ham	yashil	marketingning	
asosiy	muammolaridan	biri	hisoblanadi.	Agar	nazorat	qiluvchi	organlar	sertifikatlarni	taqdim	etishda	mas’uliyatli	
ishtirok	etmasa,	ishonchli	vositalar	bo‘lmaydi.	Bunday	markalash	va	litsenziyalash	uchun	standart	sifat	nazorati	
kengashi	mavjud	bo‘lishi	kerak	[17].

	Xarajat	omillari.	Yashil	marketing	eko	mahsulot	va	xizmatlarni,	eko	texnalogiyalarni,	yashil	energiyalarni	
o‘z	ichiga	olibgina	qolmay,	tadqiqot	va	ishlanma	dasturlarga	ko‘p	pul	sarflashni	talab	qiladigan	marketing	hi	-
soblanib,	bu	esa	xarajatlarning	oshishiga	olib	keladi.	

Mijozlarni	ko‘ndirish.	Iste’molchilar	kompaniyaning	yashil	marketing	strategiysiga	ishonmasliklari	mumkin.	
Shu	sababli,	kompaniya	mijozlarni	yashil	mahsulotiga	mijozlarni	ishontirishi	anglatishi	uchun	barcha	mumkun	
bo‘lgan	choralarni	ko‘rishlari	kerak	bo‘ladi	[18].

Barqarorlik.	Qayta	tiklanadigan	mahsulotlar	va	eko	texnalogiyalar	qimmat	bo‘lib	dastlabki	yutuqlar	minimal	
bo‘lishi	kuzatiladi.	Yashil	marketing	faqatgina	uzoq	mudatda	muvaffaqiyatli	bo‘la	oladi.	Shuning	uchun,	biznes	
kompaniya	qisqa	muddatli	strategiya	va	qisqa	muddatli	axloqiy	bo‘lmagan	usullar	oraqali	foyda	olishdan	ko‘ra	
uzoq	muddatli	halol	foyda	olish	strategiyalarini	rejalashtirishi	va	tayyorgarlik	ko‘rishi	kerak	[19].

Yashil marketingning afzalliklari 
Yashil	 marketing	 atrof-muhitdagi	 raqobatni	 oshiradi	 va	 barqaror	 rivojlanish	 bilan	 birga	 uzoq	 muddatli	

barqaror	o‘sishni	taminlaydi.
Yashil	marketing	uzoq	mudatda	pulni	va	vaqtni	tejaydi.
Yashil	 marketingda	 ishlab	 chiqaruvchilar	 atrof-muhitni	 degradatsiya	 qilmagan	 holda,	 iste’molchilarga	

tabia	tan	ekologik	toza	mahsulot	taqdim	etadilar.
Yashil	marketing	resurslardan	oqilona	foydalanishga	va	kelajak	avlod	uchun	resurslarni	tejashga	yordam	

beradi.
Yashil	marketing	mahsulotlarni	kelajakda	ishlatilinishi	mumkin	bo‘lgan	boshqa	shakldagi	yangi	mahsulotga	

aylantiradi [20].

Yashil marketingni korxonalar tomonidan qo‘llanilishining sabablari
Tashkilot	 va	 korxonalar	 yashil	 marketingni	 maqsadlariga	 erishish	 uchun	 foydalanish	 mumkin	 bo‘lgan	

imkoniyat,	 deb	 bilishadi.	 Ko‘plab	 iste’milchilar	 ham	 individual	 ham	 sanoat,	 atrof-muhit	 uchun	 ko‘proq	
qayg‘uradilar.	1992-yilda	16	mamlakatda	o‘tkazilgan	 tadqiqotda	Singapurdan	 tashqari	har	bir	mamlakatdagi	
iste’molchilarning	 50%	dan	 ortig‘i	 atrof-muhit	 haqida	 qayg‘urishlarini	 ta’kidlagan.	 [Ottman	 1993].	 1994-yilda	

SAvstraliyada	o‘tkazilgan	tadqiqot	shuni	ko‘rsatdiki,	namunadagilarning	84,6	foizi	atrof-muhitga	g‘amxo‘rlik	qilish	

mas’uliyati	 borligiga	 ishonishadi.	Ushbu	namunaning	 yana	80%	atrof-muhit	 sabablari	 tufayli	 ular	 o‘zlarining	
xatti-harakatlarini,	shu	jumladan,	xarid	qilish	xatti-harakatlarini	o‘zgartirganliklarini	ko‘rsatdilar.	Talablar	o‘zgar-
ganda,	 ko‘plab	 firmalar	 bu	 o‘zgarishlarni	 foydalanish	 imkoniyati	 sifatida	 ko‘radi.	O‘z	 navbatida,	 bu	 ekologik	
toza	mahsulotlarni	sotadigan	kompaniyalar	boshqa	kompaniyalarga	nisbatan	raqobatbardosh	ustunlikka	ega	
bo‘lishini	anglatadi	[21,22].

Raqobatchilarning	ekologik	faoliyati	firmalarga	marketing	faoliyatini	ekologik	marketing	faoliyatiga	o‘zgarti-
rishga	bosim	o‘tkazadi.	Raqobat	bosimi	tufayli	ko‘plab	kompaniyalar	atrof-muhit	muammolariga	e’tibor	berishga	
majbur	bo‘lmoqdalar,	chunki	iste’molchilar	avvalgidan	ko‘ra	ko‘proq	xabardor	va	ma’lumotlidir.	Firmalar	raqo-
batchilarning	 atrof-muhitga	 nisbatan	 xatti-harakatlarini	 targ‘ib	 qilayotganlarini	 va	 bu	 xatti-harakatlarga	 taqlid	
qilishga	harakat	qilayotganini	kuzatishimz	mumkun.	Ba’zi	hollarda,	bu	raqobat	bosimi	butun	sanoatni	o‘zgarti-
rishga	va	shu	bilan	uning	zararli	ekologik	xatti-harakatlarini	kamaytirishga	olib	keldi.

Chiqindilarni	yo‘q	qilish	bilan	bog‘liq	xarajat	omillari	yoki	materiallardan	foydalanishning	qisqarishi	firmalarni	
o‘z	xatti-harakatlarini	o‘zgartirishga	majbur	qiladi.	Kompaniyalar	xarajat	va	foyda	bilan	bog‘liq	muammolarni	hal	
qilishlari	mumkun	bo‘ladi,	bu	esa	ularni	yashillikka	olib	keladi.	Kompaniyalar	zararli	chiqindilarni	kamaytirishi	
mumkin	bo‘lgan	xarajatlarni	sezilarli	darajada	tejashlari	mumkin.	Chiqindilarni	minimallashtirishga	harakat	qil-
ganda,	firmalar	ko‘pincha	ishlab	chiqarish	jarayonlarini	qayta	ko‘rib	chiqishga	majbur	bo‘lishadi.	Bunday	hol-
larda	ular	ko‘pincha	chiqindilarni	kamaytiradigan,	balki	ba’zi	xom	ashyolarga	bo‘lgan	ehtiyojni	kamaytiradigan	
yanada	samarali	ishlab	chiqarish	jarayonlarini	ishlab	chiqadilar.	

Ijtimoiy	mas’uliyat	sifatida	yashil	marketingning	ahamiyati	katta.	Korxonalar	atrof-muhitga	do‘stona	bo‘lish	
uchun	 tashabbus	ko‘rsatmoqda.	Ba’zan	u	marketing	vositasi	 sifatida	ham	 ishlaydi.	Misol	uchun,	Coca	cola	
kompaniyasi	atrof-muhitga	o‘z	ta’sirini	minimallashtirish	uchun.	turli	xil	qayta	ishlash	tadbirlariga	katta	miqdorda	
mablag	‘sarflaydi	va	coca	cola	siropini	plastik	idishlarga	emas,	to‘g‘ridan	to‘g‘ri	bochkalarga	quyadi.	Macdonald	
restoranining	salfetkalari	va	paketlari	qayta	ishlangan	qog‘ozlardan	tayyorlanayotgani	ham	bunga	misol	bo‘ladi.

4-jadval: Yashil marketingning kelajakdagi yo‘nalishlariga ta’sir qiluvchi omillar [23]

Omillar Sharhi

Aholining	o‘sishi 2050-yilga	kelib,	dunyo	aholisi	9	milliardga	yetishi,	atrof-muhitga	ko‘proq	salbiy	ta’siri	
kutilmoqda.

Ishsizlik	
Dunyo	bo‘ylab	taxminan	1,3	milliard	odam	atrof-muhit	bilan	bog‘liq	sohalarda	ishlaydi	qishloq	
xo‘jaligi	va	baliqchilik	kabi	ish	joylari	atrof-muhitning	buzilishi,	qurg‘oqchilik	va	iqlim	o‘zgarishi	
natijasida	ish	joylarini	yo‘qotishi	mumkin.

Salomatlik Salomatlik	hayot	sifatining	asosiy	ko‘rsatgichi.	Shu	sababli,	organik	mahsulotga	bo‘lgan	talab	
o‘sishi	kutilmoqda.

Ekotizimga	zararlar Atrof-muhit	degradatsiyasining	kuchayishi,	agar	hal	etilmasa,	kelajak	avlodlar	farovonligi	ta’sir	
qiladi.

Oziq	ovqat	tanqisligi
Iqlim	o‘zgarishi	rivojlanayotgan	mamlakatlarda	oziq-ovqat	ishlab	chiqarishni	16	foizgacha	
qisqartirishi	mumkin,	natijada	oziq-ovqat	taqchilligi	global	oziq-ovqat	narxlarining	oshishiga	olib	
keladi.

Yoqilg‘i	narxlari Qazib	olinadigan	yoqilg‘ining	kamayishi	iqtisodiy	o‘sishni	cheklaydi.

X U L O S A
Yashil	 marketing	 tabiiy	 resurslar	 tovarlar	 va	 xizmatlar	 ishlab	 chiqarish	 uchun	 muqobil	 energiya	 man-

balaridan	 foydalanish	 orqali	 kelajak	 avlod	 uchun	 atrof-muhitni	muhofaza	 qilish	 vositasidir.	Yashil	marketing	
har	qanday	kompaniya	va	biznes	firmalar	tomonidan	qo‘llanilidigan	oson	tushuncha	emas.	Yashil	marketing	
strategiyalari	 ana’naviy	marketing	 strategiyalaridan	 farqli	 ravishda	 strategiya	maqsadlariga	 uzoq	muddatda	
erishadi.	Ammo	muhum	tarafi	shundaki	uzoq	muddatda	u	atrof-muhitga,	shuningdek,	biznes	firmalari	va	jami-
yatga	ijobiy	ta’sirini	ko‘rsatadi.	Atrof-muhitning	yomonlashishi,	resurslardan	noto‘g‘ri	 foydalanish,	global	 isish	
va	 iqlim	o‘zgarishi	kabi	ekologik	muammolarning	kuchayishi	bilan	kompaniya	 jamiyat	manfaati	uchun	yashil	
turmush	tarzini	qabul	qilishi	kerak	bo‘ladi.	Yashil	marketingni	qo‘llash	zarurati	bor,	chunki	mijozlarning	yashil	
mahsulotlarga	munosabati	va	afzalliklari	o‘zgargan	va	mijozlar	ko‘proq	yashil	mahsulotlarga	talabchan.	Tabiiy	
resurslarni	saqlash	va	ekologik	muammolarni	hal	qilish	uchun	yashil	strategiyani	qabul	qilish	zarur.	Yashil	mar-
keting	barqaror	rivojlanish	uchun	yechimdir.	

	O‘zbekiston	sanoati	barobarida,	balki	 yashil	marketing	strategiyalari	butun	dunyoda	qo‘llanilishi	 kerak.	
Yuqoridagi	tadqiqot	shuni	ko‘rsatadiki,	yashil	marketing	global	bozorga	ham	ijobiy	ta’sir	ko‘rsatadi.	

